
Väʹlddkååddlaž škooulrääuh čuõjtõs leäi vuõss 
vuâra Turkust eeʹjjest 1990 Täiddmuseo tieʹrmest. 
Histoorlaž podde  leʹjje noorõõttâm õhttsiʹžže 4000 
škooulneʹǩǩed, uʹčteeʹl da rehtoor. Škooulrääuh 
čuõjtõs mieʹrren leäi õõuʹdeed škoouli puârast 
piʹrǧǧummuž da staanvuõđ.  Täʹbbe  19.8.2020 lij 
Škooulrääuh 30. juhlleeʹǩǩ. Tän cisttan škooulrääuh 
čuõjtet eʹpet Turkust ååʹn Veriatas-stadionist pukid 
škooulniiʹǩǩid, peiʹvvpäiʹǩǩpäärnaid da mättʼtõõttjid. 

Škooul õlgg leeʹd päiʹǩǩ koʹst lij pueʹrr leeʹd. Toʹben 
âʹlǧǧe leeʹd taaurõõžž di rääʹvesoummu, koid vuäitt 
tuärjjõõttâd. Ton vuäitak jiõčč tuejjeed jeärrsid pueʹrr 
miõl, nuʹt štõ leäk veäʹǩǩteei da ǩeʹnnev. Juâkksast 
lij vuõiggâdvuõtt škooulrääuha, da meeʹst pukin lij 
õõlǥtemvuõtt tuejjeed škooulâst staanni pirrõs. Lij 
pueʹrr muʹštted muskettisotuur tobddõsčiâlk “õhtt 
puki da puk õõut peäʹlest”. Škooulrääuh tääʹrǩmõs 
äʹšš lij õõutverddsažvuõtt, kååʹtt lij vaʹlljuum tän 
eeʹjj teeʹmmen. Vuäitak čõõđted õõutverddsažvuõđ 
vääʹldeeʹl taaurõõžžad ǩiõđâst ǩidd. Tän kovvââll še 
taʹnnjaž tobddõsčiâlk “Ǩiõtt ǩiõđâst”. Tobddõsčiâlkki 
vaʹlljee juʹn õuʹddel koronavirus leävvnummuš 
Lääʹddjânnma. “Ǩiõtt ǩiõđâst”- tobddõsčiâlkkjin 
haaʹleep kovvõõllâd tõn, štõ håʹt tiõrvâsvuõttmääinai 
peäʹlest lij måttmešt pueʹrr ââʹnned kuuʹǩǩab kõõsk 
jeärrsid, de lij še vääžnai staanad taaurõõžž da leeʹd 
jurddjivuiʹm ââlda vaiggâd aaiʹjin.  

Mâid eeʹjj teeʹmm õõutverddsažvuõtt tuʹnne 
miârkkšââvv? 
Ij hääiʹt måkam ton leäk, koʹst puäđak, leʹbe måkkmid 
pihttsid âânak, leäk pâi seämma ärvvsaž ǥu jeärraz. 
Ääʹv miõlin da mieʹttmiõllsaž šiõhttlõõttmõš ođđ 
oummid di ǩiõččlâsttmõõžžid lij puk tõn
a da o. Vueiʹttep škooulrääuhast še čõõđ viikkâd 
Muum-määma jeärmmadvuõđid kooiteeʹl 
vueiʹnned pueʹrid peäʹlid pukin oummin. Vääʹldeeʹl 
škooultaaurõõžžad ǩiõđâst ǩidd čuäʹjtak, štõ leäk suu 
paaldâst da vieʹǩǩteʹmmen suu. Seämmast vuâʒʒak 
jiõccsad pueʹrr miõl.  

Škooulrääuh raajjmõš ij õhttu ooʹnnast, tõt ooʹnnast 
jeärrsivuiʹm õõutâst. Škooulâst ton jiõk kuuitâǥ taarbâž 
leeʹd puki taaurõš, leša tuʹst feʹrttai seännad pukid 
nåkkmen ǥu sij lie. Lij pueʹrr muʹštted tääʹssvääʹld 
presideeʹnt jeärmmai saaʹnid. Tääʹrǩmõs ij leäkku 
fyyslaž kontaktt, peʹce jiõggsaž âʹlddvuõtt da 
taaurõšvuõtt. 

Rämmai da taaurõšvuõđâst tiuddsaž škoouleeʹǩǩ pukid 
ǩiõtt ǩiõđâst!

